
- Recurso potestativo de reposición previsto nos artigos 123 e 124 da Lei 39/2015, do 1 de outubro do 

Procedemento Administrativo Común das Administracións Públicas, ante o mesmo órgano que ditou o acto no 

prazo DUN MES, contado dende o día seguinte á publicación desta resolución. 

- Recurso contencioso administrativo, nun prazo de DOUS MESES, contados a partir do día seguinte á publicación 

da presente resolución, ante o Xulgado do Contencioso Administrativo de Lugo (artigos 8, 25  e 46 da Lei 

29/1998, de 13 de xullo, reguladora da Xurisdicción Contencioso-Administrativa), segundo a redacción dada 

pola disposición adicional décimo cuarta da Lei Orgánica 19/2003 de 23 de decembro, de modificación da Lei 

Orgánica 6/1985, do 1 de xullo, do Poder Xudicial. 

Todo isto sen prexuízo de que poida interpoñer calquera outro recurso que estime conveniente. 

Lugo, 31 de xullo de 2023.- O Concelleiro Delegado de Economía e Recursos Humanos do Excmo. Concello de 

Lugo, Ángel Pablo Permuy Villanueva. 

R. 2500 

 

Anuncio 

DECRETO: 

Sr. DON ÁNGEL PABLO PERMUY VILLANUEVA, Concelleiro Delegado de Economía e Recursos Humanos do 

Excmo. Concello de Lugo. 

Visto o Acordo 9/286 da Xunta de Goberno Local adoptado na sesión ordinaria celebrada o día 8 de xullo de 

2020, de aprobación da Oferta de Emprego Público correspondente ao ano 2020 en cuxo anexo, figura entre 

outras, a seguinte praza de persoal funcionario, para a súa cobertura en quenda libre:  

1 praza de ENCARGADO/A DE EDUCACIÓN VIAL, Escala de Administración Especial, Servizos Especiais, 

Cometidos Especiais C1.” 

Visto o Acordo 28/595 da Xunta de Goberno Local adoptado na sesión ordinaria celebrada o 26 de xullo de 

2023 de aprobación de BASES ESPECÍFICAS PARA O ACCESO EN PROPIEDADE DUNHA PRAZA DE ENCARGADO/A 

MONITOR/A DE EDUCACIÓN VIAL PERTENCENTES AO CADRO DE PERSOAL FUNCIONARIO DO EXCMO. CONCELLO 

DE LUGO, QUENDA DE PROMOCIÓN INTERNA (OPE 2020)    

En base ás atribucións delegadas por Decreto Nº: 5756/2023 do 21/06/2023 ditado pola Exma Sra. Alcaldesa 

Presidenta do Excmo Concello de Lugo, o Concelleiro Delegado de Economía e Recursos Humanos, RESOLVE: 

PRIMEIRO.- Aprobar as bases específicas para o acceso en propiedade dunha praza de Encargado/a monitor/a 

de educación vial pertencente ao cadro de persoal funcionario do Excmo Concello de Lugo, quenda de 

promoción interna (OPE 2020) do seguinte teor literal: 

BASES ESPECÍFICAS PARA O ACCESO EN PROPIEDADE DUNHA PRAZA DE ENCARGADO/A MONITOR/A DE 

EDUCACIÓN VIAL PERTENCENTE AO CADRO DE PERSOAL FUNCIONARIO DO EXCMO. CONCELLO DE LUGO, 

QUENDA DE PROMOCIÓN INTERNA (OPE 2020).   

1º.- OBXECTO.- Estas bases específicas teñen por obxecto a regulación dos aspectos particulares do proceso de 

selección para o acceso, como funcionaria/o de carreira, dunha praza de Encargado/a monitor/a de  educación 

vial, do cadro de persoal funcionario do Excmo. Concello de Lugo, en todo o que non estea previsto nas "BASES 

XERAIS PARA O ACCESO EN PROPIEDADE A PRAZAS DE FUNCIONARIAS/OS E PERSOAL LABORAL DO EXCMO. 

CONCELLO DE LUGO, QUENDA DE PROMOCIÓN INTERNA", aprobadas pola Xunta de Goberno Local o día 2 de 

xuño de 2010 e modificadas polo citado órgano o 22 de decembro de 2010, o 15 de outubro de 2014 e 5 de 

decembro de 2018. 

As mencionadas bases publicáronse no Boletín Oficial da Provincia de Lugo número 256, do 7 de novembro de 

2014 e número 39 do 15 de febreiro de 2019. 

2º.- CARACTERÍSTICAS DA PRAZA 

a) Denominación da praza: unha praza de Encargado/a Monitor/a de educación vial. 

b) Grupo de titulación: GRUPO C (subgrupo C1) 

c) Outras características: 

- Escala: Administración especial 

- Subescala: Servizos Especiais 

- Clase: Cometidos especiais 

3º.- SISTEMA SELECTIVO.- De conformidade co previsto nas bases xerais referenciadas, o sistema selectivo será 

o de concurso-oposición. 

4º.- TITULACIÓN E OUTROS REQUISITOS ESIXIDOS PARA O ACCESO Á PRAZA: 

- Título de bacharel ou Técnico ou FP de 2º grao ou equivalente.  

- Curso de monitor de educación vial nivel 1 (45 horas) ou grado de formación profesional de formación para a 

movilidade, ou estar en posesión do certificado de aptitude para profesores de formación vial. 

- Certificado de Delitos de Naturaleza Sexual. 

-  Ser empregado público do Concello de Lugo con praza en propiedade da Escala de Administración Especial, 

Subescala de Servizos Especiais pertencente ao grupo/subgrupo inmediatamente inferior, e ter unha 

antigüidade mínima de dous anos no grupo/subrupo desde o que se promociona. 

5º.- SOLICITUDE DE PARTICIPACIÓN  

As solicitudes para participar no correspondente proceso selectivo haberán de axustarse ao modelo aprobado 

polo Excmo. Concello de Lugo e os aspirantes manifestarán nelas, de xeito expreso, que reúnen todas e cada 

unha das condicións de admisión previstas nestas bases específicas e nas xerais aprobadas pola Xunta de 

Goberno en sesións do 2 de xuño de 2010, 22  de decembro de 2010 e 15 de outubro de 2014 para o acceso en 

propiedade a prazas pertencentes o cadro de funcionarios do Concello de Lugo en quenda de promoción 

interna. 

As interesadas e interesados en participar nos correspondentes procesos selectivos deberán presentar instancia 

dirixida á Excma. Sra. Alcaldesa no Rexistro Xeral do Concello de Lugo; así mesmo, poderán remitirse na forma 

establecida no artigo 16 da Lei 39/2015, do 1 de outubro, do procedemento administrativo común das 

administracións públicas (coa excepción establecida na súa disposición final sétima). 

O prazo de presentación de instancias será de vinte días hábiles, contados dende o seguinte á publicación do 

anuncio da convocatoria no Boletín Oficial do Estado. 

Así mesmo, na solicitude de admisión ao concurso-oposición deberán alegar os méritos que posúan de entre os 

especificados na base décimo terceira das bases xerais anteriormente citadas de acordo coa modificación 

aprobada pola Xunta de Goberno Local o 22 de decembro de 2010 e, acompañar á mencionada solicitude os 

certificados e títulos ou diplomas acreditativos de tales méritos, sen que o tribunal poida valorar méritos 

diferentes dos alegados na solicitude ou insuficientemente acreditados, sen que proceda a concesión de prazos 

ós solicitantes para a corrección de tales deficiencias. 

6º.- FASE DE CONCURSO.- Consistirá na valoración dos méritos alegados e acreditados polas/os aspirantes no 

momento de presentación das instancias. Os méritos serán valorados de acordo co baremo que se establece na 

base décimo terceira das bases xerais mencionadas anteriormente. 

7º.- PROBAS SELECTIVAS. 

As probas selectivas que deberán superar as persoas aspirantes ás prazas á que se refiren estas bases 

específicas son as seguintes: 

A) DE CARÁCTER OBRIGATORIO E ELIMINATORIO  

PRIMEIRO EXERCICIO, teórico: consistirá en contestar un cuestionario de sesenta (60) preguntas tipo test, máis 

tres (3) preguntas de reserva, correspondente ao conxunto do programa, con tres respostas alternativas 

propostas polo Tribunal, das cales só unha delas será correcta.  

O tempo máximo para a realización do exercicio será de 90 minutos. 

O exercicio cualificarase de 0 a 10 puntos e para superalo será necesario obter un mínimo de 5 puntos. 

Corresponderalle ao tribunal o número de respostas correctas esixido para acadar esta puntuación mínima, para 

o cal terá en conta que por cada tres (3) respostas incorrectas se descontará unha correcta. 

SEGUNDO EXERCICIO, práctico: consistirá en realizar, durante un tempo máximo de dúas horas, un ou varios 

supostos ou probas prácticas que formulará o tribunal inmediatamente antes do comezo do exercicio e versará 

sobre algunha das cuestións e materias contidas no temario específico.  

No anuncio de convocatoria deste exercicio, o tribunal determinará os medios materiais dos que deberán, ou 

poderán, ir provistos os aspirantes para a súa realización. 

Os exercicios obrigatorios e eliminatorios cualificaranse de apto ou non apto, e deberá acadarse unha 

puntuación mínima de 5 para a súa superación. Os exercicios que obteñan a cualificación de apto serán 

puntuados de 5 a 10 puntos. 

B) COÑECEMENTO DA LINGUA GALEGA 

Na realización deste exercicio e na súa valoración estarase ó disposto na base décimo sétima letra C, das bases 

aprobadas pola Xunta de Goberno o 2 de xuño de 2010 modificadas polo citado órgano o 22 de decembro de 

2010 e o 15 de outubro de 2014 que rexerán os procesos para o acceso en propiedade a prazas pertencentes ó 

cadro de funcionarios e persoal laboral do Concello de Lugo en quenda de promoción interna. 

A cualificación final de cada aspirante na fase de oposición será a resultante da suma das cualificacións de cada 

un dos exercicios obrigatorios e eliminatorios. 

A puntuación obtida na fase de oposición incrementarase coa correspondente á fase de concurso. 

8º.- PROGRAMA TEMARIO DE MATERIAS ESPECÍFICAS 

Tema 1. Factores que interveñen na circulación: a persoa. O vehículo. A vía.  

Tema 2. Sinais de circulación: concepto. Fundamento. Finalidade. Formato dos sinais. Colocación e dimensións. 

Visibilidade. Inscricións. Idioma dos sinais. Responsabilidade da sinalización das vías. Sinalización de obras. 

Retirada, substitución e alteración dos sinais. Obediencia. Aplicación dos sinais. Clasificación dos sinais. 

Prioridade entre sinais. Sinalización vertical. Sinais de indicación. Marcas viarias.  

Tema 3. Semáforos, axentes, sinais circunstanciais e de balizamento: semáforos: concepto. Elementos que 

compoñen o semáforo. Ciclo, fase, intervalo e repartición. Obediencia. Clases de semáforos. Sinais e ordes dos 

axentes de circulación: Normas xerais. Clases. Sinais circunstanciais e de balizamento: Paneis de mensaxe 

variable. Sinais de balizamento.  

Tema 4. Progresión normal: concepto. Sentido de circulación: normas xerais. Supostos especiais do sentido de 

circulación. Posición na calzada: utilización de carrís. Cómputo de carrís. Utilización da beiravía. Distancia de 

seguridade ou separación entre vehículos. A velocidade: norma xeral. Adaptación da velocidade ás circunstancias 

do tráfico. Adaptación da velocidade ás circunstancias da vía. Adaptación da velocidade ás circunstancias 

meteorolóxicas ou ambientais. Velocidade máxima en vías fóra de poboado. Velocidades mínimas en poboado e 

fóra de poboado. Límites de velocidade en vías urbanas e travesías. Velocidades prevalecentes. Redución de 

velocidade. Competicións. Outros conceptos sobre a velocidade. Observación: tramos estreitos a nivel. Tramos 

estreitos en pendente. Tramos en obras. Paso de pontes ou obras de paso sinalizado. Vehículos prioritarios. 

Outras preferencias. Obrigación dos demais condutores de facilitar a manobra de incorporación. Restrición de 

paso. Detencións. Paso por túneles e pasos inferiores.  

Tema 5. Manobras. Incorporación. Desprazamentos laterais: concepto. Clasificación das manobras básicas de 

circulación. Normas xerais para a realización de manobras básicas de circulación. Operacións básicas de 

condución: concepto. Diferenza entre manobras básicas de circulación e operacións básicas de condución. 

Normas xerais de condutores. Incorporación á circulación: Concepto. Realización da manobra. Observación do 

tráfico. Sinalización da manobra. Execución da manobra. Incorporación. Desprazamentos laterais: concepto. 

Realización da manobra. Observación do tráfico. Sinalización da manobra. Execución da manobra.  

Tema 6. Adiantamento: concepto. Realización da manobra: fase de preparación. Fase de execución. Outros 

adiantamentos.  

Tema 7. Interseccións: concepto. Paso por interseccións. Fase de aproximación: Observación dos retrovisores. 

Sinalización. Manobra-posición. Velocidade. Observación. Fase de posición de entrada. Fase de franqueo. 

Cruzamento de pasos a nivel: sinalización. Aproximación. Posición de entrada. Franqueo.  

Tema 8. Cambio de sentido da marcha: concepto. Realización da manobra: Observación dos retrovisores. 

Sinalización da manobra. Selección do lugar. Execución da manobra. Marcha cara atrás: comprobación do tráfico. 

Sinalización da manobra. Selección do lugar. Execución da manobra.  

Tema 9. Concepto de detención e parada. Diferenza entre parada e detención. Concepto de estacionamento. 

Diferenza entre parada e estacionamento. Parada e estacionamento: a súa realización. Observación dos 

retrovisores. Sinalización da manobra. Selección do lugar. Execución da manobra. Detencións por emerxencia. 

Inmobilizacións decretadas polos axentes da autoridade: supostos relacionados co condutor. Supostos 

relacionados co vehículo. Alzamento da inmobilización. Gastos da inmobilización. Retirada e depósito do 

vehículo: casos nos que se poderá proceder á retirada do vehículo. Gastos orixinados pola retirada. Tratamento 

residual do vehículo: casos nos que se pode ordenar o traslado.  

Tema 10. As luces dos vehículos: finalidade. Condicións técnicas dos dispositivos de iluminación e sinalización 

óptica: normas xerais. Condicións de funcionamento.  Luces cuxa función fundamental é a de poder ver: luz de 

longo alcance ou de estrada. Luz de curto alcance ou de cruzamento. Luz antinéboa dianteira. Luz de 

iluminación interior. Luz de traballo. Inutilización ou avaría irreparable da iluminación. Luces cuxa finalidade é 

“ser vistos”.  Luces cuxa finalidade é advertir.  

Tema 11. Vehículos en servizo de urxencia: policía, extinción de incendios, protección civil e salvamento e 

asistencia sanitaria: Vehículos prioritarios. Sinalización dos vehículos prioritarios. Normas de circulación. 

Comportamento dos seus condutores. Comportamento dos demais condutores respecto dos vehículos 

prioritarios. Vehículos non prioritarios en servizo de urxencia. Vehículos especiais e vehículos en réxime de 

transporte especial: Circulación de vehículos con remolque. Circulación de ciclos, ciclomotores e vehículos 

análogos.  Circulación de peóns.  Circulación de animais.  

Tema 12. Normas xerais de comportamento para todos os usuarios. Cintos de seguridade: obrigatoriedade. 

Utilización. O casco e outros elementos de protección: obrigatoriedade. Chaleco reflector. Repousacabezas ou 

outros elementos de protección. Do transporte de persoas. Comportamento en caso de emerxencia. Obriga de 

auxilio. Medidas a adoptar. Portas. Carga de combustible. Circulación internacional: requisitos do vehículo. 

Requisitos do condutor. Accesorios, repostos e ferramentas dos vehículos en circulación.  

Tema 13. Sinais nos vehículos: por razón do condutor. Por razón do vehículo. Por razón da carga ou o servizo. 

Por outras razóns. Por razóns de circulación especial. Os sinais acústicos: características. Utilización. 

Tema 14. Os accidentes de tráfico: a magnitude do problema. Accidentes e incidentes. As causas dos accidentes. 

O vehículo como causa de accidente: accidentalidade en función do tipo de vehículo. Accidentalidade en función 

da antigüidade do vehículo. Accidentalidade en función do estado do vehículo. Os factores causales ambientais: 

a vía e a súa contorna. Accidentalidade en función da localización do accidente. Condución profesional e 

accidentalidade laboral-vial.  

Tema 15. Definición de grupo de risco. Os mozos: situación espacio-temporal do accidente xuvenil. As persoas 

maiores como condutores. Os peóns: os maiores como peóns. Os nenos como peóns. Regras a seguir polos 

condutores para evitar o atropelo de peóns. As persoas con discapacidade. Os ciclistas: regras a seguir polos 

condutores para evitar o atropelo de ciclistas. Os vehículos de dúas rodas: ciclomotores. As motocicletas. 

Consellos para os condutores de automóbiles e vehículos de dúas rodas.  

Tema 16. A velocidade. Conceptos xerais: os tipos de velocidade. A distancia de detención ou de seguridade. 

Efectos negativos da velocidade sobre o condutor. Velocidade e toma de curvas. A paixón pola velocidade: un 

feito complexo. Tratamento legal da velocidade.  

Tema 17. O alcol. Epidemioloxía do alcol e a súa relación coa condución. A alcoholemia e os seus determinantes. 

Metabolización do alcol e a curva da alcoholemia. Os mitos do alcol. Efecto do alcol sobre as capacidades 

psicofísicas do condutor. A interacción do alcol con outras drogas. A formación como principal solución ao 

problema. Tratamento legal do alcol. As drogas de abuso. Epidemioloxía do consumo de drogas e a súa relación 

ca condución. Clasificación das drogas psicoactivas. Implicacións do consumo de drogas na condución e a 

seguridade viaria. Medición de drogas ilegais e condución. Tratamento legal da condución baixo o efecto das 

drogas.  

Tema 18. As enfermidades na seguridade viaria. A depresión no tráfico e a seguridade viaria. As alerxias 

respiratorias e os accidentes de tráfico. Os grupos terapéuticos que afectan á capacidade de conducir. O caso 

específico dos antihistamínicos. Os psicofármacos e a condución de vehículos. Factores que inflúen no potencial 

efecto dos fármacos sobre a capacidade de condución.  

Tema 19. O soño e a somnolencia. O ciclo soño vixilia. Efectos da somnolencia sobre a condución de vehículos. 

Principais causas da somnolencia sobre a condución. Variables modulares dos efectos do soño sobre o condutor. 

Recomendacións xerais para previr os efectos do soño sobre a condución. A fatiga. Factores que potencian a 

aparición da fatiga no condutor. Efectos da fatiga sobre o condutor. A fatiga crónica. Recomendacións para 

minimizar os efectos da fatiga. O estrés. Formulación. O proceso do estrés e a condución de vehículos. 

Recomendacións para minimizar o efecto do estrés.  

Tema 20. Seguridade activa e pasiva dos vehículos. Elementos ou sistemas de seguridade activa. Iluminación e 

luces. As rodas. A suspensión. Os freos. A dirección. Elementos ou sistemas de seguridade pasiva. O chasis e a 

carrocería. O cinto de seguridade. O airbag ou bolsa de aire. Repousacabezas ou “protector de pescozo”. Os 

asentos. O casco. Sistemas de retención infantil. Os “crashtest” ou probas de choque. Tratamento legal do uso 

dos sistemas de seguridade pasiva. A seguridade preventiva. Chalecos reflectores de alta visibilidade.  

Tema 21. A vía. Seguridade activa: o firme. A sinalización. Sinais circunstanciais e de balizamento. Beiravías. 

Curvas. Interseccións. Iluminación. Protección de pendentes e ladeiras. Detectores. Outros equipamentos. 

Travesías. Seguridade pasiva: sistemas de contención de vehículos. Clasificación.  

Tema 22. A condución segura. Requisitos para unha condución segura. Importancia da observación e atención. 

Importancia da comunicación. Importancia dunha decisión adecuada. Regras de seguridade. Colaboración entre 

os usuarios. Non molestar. Non sorprender. Advertir. Comprender.  

Tema 23. Consumo de enerxía en España. A resistencia do aire. Técnica de condución eficiente. O consumo na 

condución urbana e interurbana. Mantemento e uso adecuado do vehículo. Os pneumáticos. Outras medidas.  

Tema 24. Medio ambiente e contaminación. Influencia dos automóbiles no deterioro do medio ambiente: 

principais elementos contaminantes. Gases emitidos polo tubo de escape dun vehículo. Principais elementos 

contaminantes. Outros contaminantes. A contaminación acústica. Medidas a adoptar para evitar a 

contaminación: o catalizador. Outras medidas. 

Tema 25.  Concepto e características da aprendizaxe. Variables que interveñen na aprendizaxe. Teorías sobre a 

aprendizaxe. Teorías conductistas. Teorías cognitivas. Teorías constructivistas. Análise da tarefa de condución e 

orientación para o seu ensino. Condicións que favorecen a aprendizaxe da condución. Exercizo ou repetición e 

coñecemento de resultados. Reforzo. Valor pedagóxico do fracaso. Informacións específicas e próximas no 

vehículo. Disposición. Control continuo da aprendizaxe.  

Tema 26.  O formador: a comunicación eficaz. Habilidades interpersoais. Formador de formadores con 

personalidade. Habilidade directiva. Traballo en equipo.  

Tema 27. Planificación da formación: detección das necesidades. Métodos. Obxectivos. Contidos. Tempo. 

Recursos didácticos. Avaliación.  

Tema 28. O/a alumno/a. Estilos de aprendizaxe no/a alumno/a. Roles do/a alumno/a. Actuación pedagóxica. 

Tema 29. O factor humano. A emoción e a condución. Atención e procesamento da información. Percepción, 

sensación e condución. Estrés e condución. Actitudes e condución. O risco. A avaliación psicofísica do condutor. 

Interacción e conflito. As normas.  

Tema 30. Comportamento en caso de accidente. Medidas a adoptar: medidas en relación ca seguridade da 

circulación. Medidas en relación cas vítimas. Medidas en relación ca comunicación da propia identidade a outras 

persoas implicadas. Medidas en relación coa Autoridade ou os seus Axentes. Medidas en relación ca compañía 

aseguradora. Medidas en relación co remolque de vehículos accidentados. Medidas a adoptar en casos especiais. 

A importancia do auxilio inicial ós feridos en caso de accidente de tráfico. A prevención das lesións. O delito de 

omisión do deber de socorro. Caixa de primeiros auxilios e pequenas curas.  

Tema 31. Nocións fisiolóxicas básicas. Aparello respiratorio: as vías aéreas. Os pulmóns. Significado funcional. 

Aparello circulatorio: O corazón e os vasos sanguíneos. O sangue e a circulación sanguínea: significado. O 

sistema nervioso: sistema nervioso central. Sistema nervioso periférico.  

Tema 32. Esquema xeral de actuación ante as vítimas en accidente de tráfico. A hora de ouro. Esquema xeral de 

actuación: P.A.S. Valoración inicial dos feridos: aproximación ao ferido. O ABC. Resucitación cardiopulmonar 

básica: valoración da conciencia. O ferido consciente. O ferido inconsciente que respira.  

9º.- TRIBUNAIS CUALIFICADORES 

De acordo co establecido na base décimo terceira das bases xerais para o acceso en propiedade a prazas de 

funcionarios e persoal laboral do Excmo. Concello de Lugo en quenda libre (BOP nº 99 de 2 de maio de 2017 e 

nº 274 de 29 de novembro de 2018), a composición dos tribunais cualificadores será o seguinte: 

Presidente: un/unha funcionario/a do grupo A1, ou A2 no caso de que as prazas convocadas correspondan a 

esta categoría ou a unha inferior, nomeada/o pola Xunta de Goberno Local entre persoal de calquera das 

administracións públicas (local, autonómica o u estatal) incluído o persoal docente. 

Vogais: 

Tres técnicas/os ou especialistas de igual ou superior titulación á da praza convocada e da mesma área de 

coñecemento, nomeadas/os pola Xunta de Goberno Local, se é o caso, ben entre persoal de calquera das 

administracións públicas (local, autonómica ou estatal) ou ben entre profesionais ou persoal docente. 

Secretaria/o: un funcionario/a do grupo A1 ou A2, no caso de que as prazas convocadas correspondan a esta 

categoría ou a unha inferior, nomeado/a pola Xunta de Goberno Local, entre aqueles/as que presten servizos no 

Concello de Lugo e conten con formación no ámbito xurídico. 

A súa vez será aplicable a Instrucción para o funcionamento e actuación dos órganos de selección do Excmo. 

Concello de Lugo aprobada por acordo da Xunta de Goberno Local na sesión ordinaria celebrada día nove de 

outubro de dous mil dezanove. 

10º.- RECURSOS 

Contra este acto que pon fin á vía administrativa, de conformidade co previsto nos artigos 25 e 46 da Lei 

29/1998, do 13 xullo, reguladora da xurisdición contencioso-administrativa, poderá interpoñer recurso 

contencioso-administrativo ante o xulgado desta orde de Lugo no prazo de dous meses, contados dende o día 

seguinte ao da notificación. 

Igualmente, poderá interpoñerse, nos termos dos artigos 123 e 124 da Lei 39/2015, do 1 de outubro, do 

procedemento administrativo común das administracións públicas, recurso potestativo de reposición ante o 

mesmo órgano que ditou o acto no prazo dun mes, contado dende o día seguinte á recepción desta notificación. 

Contra a resolución expresa do recurso de reposición, poderá interpoñer o recurso contencioso-administrativo 

no devandito prazo de dous meses, e no caso de que non se resolvera expresamente o prazo para interposición 

será de seis meses, contados dende que se produza o acto presunto. 

Todo isto sen prexuízo de que poida interpoñer calquera outro recurso que estime conveniente. 

SEGUNDO.- Publicar, xunto coa súa convocatoria, estas bases no Boletín Oficial da Provincia, e un extracto no 

DOG e BOE.” 

SEGUNDO.- Procédase a súa publicación na forma legalmente establecida, facéndose constar que o presente 

acto pon fin á vía administrativa e que contra o mesmo podense interpoñer os seguintes recursos: 

- Recurso potestativo de reposición previsto nos artigos 123 e 124 da Lei 39/2015, do 1 de outubro do 

Procedemento Administrativo Común das Administracións Públicas, ante o mesmo órgano que ditou o acto no 

prazo DUN MES, contado dende o día seguinte á publicación desta resolución. 

- Recurso contencioso administrativo, nun prazo de DOUS MESES, contados a partir do día seguinte á publicación 

da presente resolución, ante o Xulgado do Contencioso Administrativo de Lugo (artigos 8, 25  e 46 da Lei 

29/1998, de 13 de xullo, reguladora da Xurisdicción Contencioso-Administrativa), segundo a redacción dada 

pola disposición adicional décimo cuarta da Lei Orgánica 19/2003 de 23 de decembro, de modificación da Lei 

Orgánica 6/1985, do 1 de xullo, do Poder Xudicial. 

Todo isto sen prexuízo de que poida interpoñer calquera outro recurso que estime conveniente. 

Lugo, 31 de xullo de 2023.- O Concelleiro Delegado de Economía e Recursos Humanos do Excmo. Concello de 

Lugo, Ángel Pablo Permuy Villanueva. 

R. 2501 

 

Anuncio 

DECRETO NÚMERO 6637/2023 

Sr. DON ÁNGEL PABLO PERMUY VILLANUEVA, Concelleiro Delegado de Economía e Recursos Humanos do 

Excmo. Concello de Lugo. 

Visto que a Xunta de Goberno Local do Concello de Lugo, na sesión ordinaria do 1 de xullo de 2020 adoptou o 

acordo 9/286 polo que se aprobou a oferta de emprego público para o ano 2020, e no seu anexo, figuran entre 

outras, as seguintes prazas de persoal funcionario: 

“2 prazas de TRABALLADORES/AS SOCIAIS, da Escala de Administración Especial, Subescala Técnico Medio, A2” 

Dito acordo foi publicado no BOP de Lugo número 181, do 8 de agosto de 2020, e DOG número 201, do 5 de 

outubro de 2020. 

Visto que a Xunta de Goberno Local do Concello de Lugo, na sesión ordinaria do 13 de outubro de 2022 adoptou 

o acordo 11/590 polo que se aprobou a oferta de emprego público para o ano 2022, e no seu anexo, figuran 

entre outras, as seguintes prazas de persoal funcionario: 

“1 praza de Traballador/a Social da Escala de Administración Especial, Subescala Técnica A2.” 

Dito acordo foi publicado no BOP de Lugo número 235, do 14 de outubro de 2022, e DOG número 231, do 5 de 

decembro de 2022. 

Visto o Acordo 32/599 da Xunta de Goberno Local adoptado na sesión ordinaria celebrada o 26 de xullo de 

2023 de aprobación de BASES ESPECÍFICAS PARA O ACCESO EN PROPIEDADE PARA TRES PRAZAS DE 

TRABALLADORES/AS SOCIAIS PERTENCENTES Ó CADRO DE PERSOAL FUNCIONARIO DO EXCMO. CONCELLO DE 

LUGO, EN QUENDA LIBRE (2 OEP 2020, 1 OEP 2022) 

En base ás atribucións delegadas por Decreto Nº: 5756/2023 do 21/06/2023 ditado pola Exma Sra. Alcaldesa 

Presidenta do Excmo Concello de Lugo, o Concelleiro Delegado de Economía e Recursos Humanos, RESOLVE: 

PRIMEIRO.- Aprobar as bases específicas que teñen por obxecto a regulación dos aspectos particulares do 

proceso de selección para o acceso, como funcionario de carreira, a TRES PRAZAS DE TRABALLADOR/A SOCIAL 

DA ESCALA DE ADMINISTRACIÓN ESPECIAL do cadro de persoal funcionario do Excmo. Concello de Lugo, do 

seguinte teor literal: 

1º.- OBXECTO.- Estas bases específicas teñen por obxecto a regulación dos aspectos particulares do proceso de 

selección para o acceso, como funcionario de carreira, a tres prazas de TRABALLADOR/A SOCIAL do cadro de 

persoal funcionario do Excmo. Concello de Lugo, en quenda libre, en todo o que non estea previsto nas "BASES 

XERAIS PARA O ACCESO EN PROPIEDADE A PRAZAS DE FUNCIONARIOS E PERSOAL LABORAL DO EXCMO. 

CONCELLO DE LUGO, QUENDA LIBRE", aprobadas pola Xunta de Goberno o 18 de xuño de 2008 e modificadas 

polo citado órgano en sesións do 18.02.2009, 26.12.2012, 23.01.2013, 15.10.2014, 22.03.2017 e 31.10.2018, 

sendo publicadas nos Boletíns Oficiais da Provincia de Lugo, nº 099, de data 2 de maio de 2017 e nº 274 do 29 

de novembro de 2018. 

2º.- CARACTERÍSTICAS DA PRAZA 

a) Denominación da praza: Traballador/a Social 

b) Grupo A (Subgrupo A2) 

c) Outras características: 

- Escala: administración especial 

- Subescala: técnica 

3º.- SISTEMA SELECTIVO. De conformidade co previsto nas bases xerais aprobadas por este Concello de Lugo, o 

sistema selectivo será o de oposición. 

